
Umsögn öldungaráðs um tillögu sviðstjóra menningar- og íþróttasviðs varðandi 
breytingu á gjaldskrá sundlauga í Reykjavík 

Á fundi öldungaráðs þann 20. júní 2024, var lagt fram bréf menningar- og íþróttasviðs 
dags. 14. júní 2024, með umsagnarbeiðni um tillögu sviðstjóra menningar- og 
íþróttasviðs varðandi breytingu á gjaldskrá sundlauga í Reykjavík. jafnframt var lögð fram 
og samþykkt meðfylgjandi umsögn öldungaráðs dags. 19. júní 2024. 
Fulltrúar Félags eldri borgara í Reykjavík og nágrenni og Sjálfstæðisflokksins sátu hjá 
hjá við afgreiðslu málsins.  

Fulltrúar Samfylkingar, Framsóknar og Heilsugæslunnar á höfuðborgarsvæðinu lögðu 
fram svohljóðandi bókun: 

Fulltrúar Samfylkingar, Framsóknar og Heilsugæslunnar á höfuðborgarsvæðinu 
vilja þakka fyrir samtal og tækifærið til veita umsögn vegna gjaldtöku eldri borgara 
í sundlaugum borgarinnar. Markmiðið með gjaldtökunni er þríþætt, í fyrsta lagi að 
fylgja eftir áliti innanríkisráðuneytisins og hætta mismuna fólki eftir búsetu, í öðru 
lagi að ná í tekjur af erlendu ferðafólki 67 ára og eldri og að lokum afla tekna sem 
verður meðal annars notað í að efla heilsueflingu eldra fólks í borginni. Sú gjaldtaka 
sem fyrirhuguð er á ári í gegnum árskort, 4000 þúsund krónur jafnast á við þrjár 
stakar ferðir í sund, er hófleg að mati ráðsins og verður árskortið ódýrast í 
Reykjavík miðað við sambærileg árskort annarra sveitafélaga. Vilja fulltrúar samt 
leggja áherslu á að mikilvægt er að fylgjast með mætingu eldra fólks í 
sundlaugarnar einmitt til hafa svigrúm til að bregðast við ef breytingar verða á 
aðsókn þessa hóps. Eftir atvikum finna lausnir og koma með mótvægisaðgerðir 
fyrir þá þau sem ekki hafa efni á árskortinu.  

Fulltrúar Félags eldri borgara í Reykjavík og nágrenni lögðu fram svohljóðandi bókun: 

Fulltrúar FEB, Félag eldri borgara í Reykjavík og nágrenni, í öldungaráði, mótmæla 
harðlega hugmyndum um að innheimta gjald af eldri borgurum í sundstöðum 
Reykjavíkurborgar. Sundiðkun er mikilvæg fyrir heilsu allra eldri borgara. Fyrir 
marga er hún að auki veigamikill þáttur í að rjúfa félagslega einangrun. Jafnframt 
er ef til vill ástæða til að minna borgaryfirvöld á að fjárhagur verulegs hóps eldri 
borgara er því miður þannig að þá munar um hverja krónu og sund er kannski eina 
líkamsræktin sem þeim bæði hentar og hafa haft efni á. Einnig er rík ástæða til að 
minna borgaryfirvöld á að eldri borgarar hafa þegar greitt fyrir uppbyggingu og 
rekstur umræddra sundstaða með útsvari sínu, fasteignagjöldum og fleiri álögum 
sem Reykjavíkurborg kýs að leggja á íbúa sína. Þetta er brýnt lýðheilsumál. 



Fulltrúi Sjálfstæðisflokksins lagði fram svohljóðandi bókun: 

Æskilegt væri ef hægt væri að tryggja endurgjaldslausan aðgang 67 ára og eldri 
að sundstöðum borgarinnar. Fulltrúinn styður því þau sjónarmið sem fram koma í 
bókun fulltrúa Félags eldri borgara í Reykjavík og nágrenni. Á hinn bóginn telur 
hann einnig að framkomin tillaga menningar- íþrótta og tómstundaráðs sé reist á 
skynsamlegum forsendum. Mikilvægt er að sú tillaga sé útfærð þannig að komið 
sé sem mest til móts við hagsmuni þeirra sem lakast standa í samfélaginu og eru 
67 ára og eldri.  

Elísabet Pétursdóttir 
Mannréttinda- og lýðræðisskrifstofa 

Miðlæg stjórnsýsla 

Hjálagt: 
Umsögn öldungaráðs dags. 19. júní 2024
Bréf menningar- og íþróttasviðs dags.14. júní 2024 



 

 
 

 
Reykjavík, 19. júní 2024 

MIR24060010 

Viðtakandi:Menningar- íþrótta og tómstundaráð 
Sendandi: Öldungaráð 
 

UMSÖGN 
 

Tillaga um breytingu á gjaldskrá sundstaða 

 
Öldungaráði hefur borist umsagnabeiðni vegna tillögu sviðstjóra menningar- og 
íþróttasviðs um gjaldskrárbreytingu í sund fyrir eldra fólk en hingað til hefur þessi hópur 
notið gjaldfrjáls aðgengis að sundlaugum borgarinnar. 
 
Álit innviðaráðuneytisins í máli nr. IRN22010877 útlistar að sveitafélög mega ekki 
mismuna gestum eftir búsetu og því ekki hægt að veita eldri Reykvíkingum frían aðgang 
að sundlaugum borgarinnar eins og verið hefur um langt skeið. Sú gjaldtaka sem nemur 
þremur stökum gjöldum eða 4.000 krónur, er mjög mikið niðurgreidd af 
útsvarsgreiðendum í Reykjavík. og finnst ráðinu hún vera hófleg. 
 
Samhliða vill öldungaráð vekja athygli á að upphæðin á árskortinu fyrir þennan 
aldurshóp, er lægst í Reykjavík, miðað við önnur sveitarfélög sem bjóða upp á árskort. 
Ráðið telur mjög brýnt að mótvægisaðgerðir sem tillagan inniheldur, um að þær tekjur 
sem koma inn af stökum gjöldum, verði notaðar í þágu heilsueflingar eldra fólks og sú 
vinna verði unnin í samtali við ráðið. Á sama tíma verði aðsókn hópsins kortlögð þannig 
að hægt verði að bregðast með sérstökum aðgerðum ef hún breytist og eftir atvikum 
finna lausnir og koma með mótvægisaðgerðir fyrir þau sem ekki hafa efni á árskortinu. 
 
Öldungaráð vill að skoðað verði í þessu samhengi að bjóða upp á frístundakort fyrir eldra 
fólk, sama fyrirkomulag og er nú fyrir börn og ungmenni. 
 
Öldungaráði finnst mikilvægt að halda til haga að borgin styrkir nú þegar bæði 
sundleikfimi í sundlaugum og styrktarþjálfun sem íþróttafélögin halda úti víðsvegar 
íþróttahúsum borgarinnar fyrir um 34 m.kr á á ári skv. tölum frá árinu 2022. 
 
 
 




































